
A U R K I B I D E A

A SAILA:

Foru lege proiektuak:

—Foru Lege proiektua, Nafarroako Foru Komunitateko Toki Administrazioa berrantolatzekoa. Zuzenketak

aurkezteko epearen luzapena (3. or.).

—Foru Lege proiektua, abenduaren 13ko 20/2010 Foru Legea aldatzen duena, hots, Nafarroako Foru Komu-

nitateko Odol eta Ehun Bankua izeneko entitate publikoa sortzen duena eta Nafarroan Giza Ehunen eta

Zelulen Transfusio Sarearen antolamendua ezartzen duena, hemendik aurrera honela deituko baita:

20/2010 Foru Legea, abenduaren 13koa, Nafarroako Odol eta Ehun Bankua arautzen duena. Irizpenaren

akats zuzenketa (3. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Gobernua premiatzen da anbizio handiagoarekin borroka dezan iruzur

fiskalaren aurka. Ekonomia, Ogasun, Industria eta Enplegu Batzordeak onetsia (4. or.).

—Erabakia. Horren bidez, Nafarroako Gobernua premiatzen da Erronkari jatorrizko deituraren aldaketa

erretira dezan, arlo sozioekonomikoan eragiten dituen kalteak direla-eta. Landa Garapeneko, Ingurumene-

ko eta Toki Administrazioko Batzordeak onetsia (5. or.).

—Erabakia. Horren bidez, Nafarroako Gobernua premiatzen da azaroaren 2ko 1505/2012 Errege Dekretuak

hondamen eremu deklaratutako herriei dagozkien laguntzak arin ditzan. Landa Garapeneko, Ingurumene-

ko eta Toki Administrazioko Batzordeak onetsia (5. or.).

—Erabakia. Horren bidez, Nafarroako Gobernua premiatzen da azter dezan “itzalpeko bidesaria” izeneko

sistemaren bitartez egindako azpiegituren emakida-hartzaileei ordaindutako zenbatekoen kostua, eta behe-

tik birnegozia ditzan enpresa horiei urtero ordaindu beharreko zenbatekoak. Ekonomia, Ogasun, Industria

eta Enplegu Batzordeak onetsia (6. or.).

—Erabakia. Horren bidez, Nafarroako Gobernua premiatzen da ekimenak presta ditzan Martzillako Ultra-

congelados de la Riberan hutsik geratuko litzatekeen azpiegituraren ustiapenerako. Ekonomia, Ogasun,

Industria eta Enplegu Batzordeak onetsia (6. or.).

—Mozioa. Horren bidez, Nafarroako Gobernua premiatzen da alda dezan Audenasarekiko merkataritza- eta

dirulaguntza-politika. Ekonomia, Ogasun, Industria eta Enplegu Batzordeak bazter utzia (7. or.).

F SAILA:

Galderak:

—Galdera, 365/2012 Ebazpenak zahar etxeen, ezgaitasunak dituzten pertsonentzako zentroen eta gaixota-

sun mentalak dituzten pertsonentzako zentroen kudeaketan dituen eraginei buruzkoa. Galdera erretira-

tzea (8. or.).

H SAILA:

Bestelako testu arau-emaileak:

—2/2012 Foru Lege Dekretua, abenduaren 28koa, Nafarroako etxebizitza arloko jarduketa babesgarriei

2013an aplikatuko zaizkien moduluak ezartzen dituena (9. or.).

A saila:
FORU LEGE PROIEKTUAK

Foru Lege proiektua, abenduaren 13ko 20/2010 Foru Legea aldatzen

duena, hots, Nafarroako Foru Komunitateko Odol eta Ehun Bankua

izeneko entitate publikoa sortzen duena eta Nafarroan Giza Ehunen

eta Zelulen Transfusio Sarearen antolamendua ezartzen duena, hemen-

dik aurrera honela deituko baita: 20/2010 Foru Legea, abenduaren

13koa, Nafarroako Odol eta Ehun Bankua arautzen duena.

IRIZPENAREN AKATS ZUZENKETA

Akats bat atzeman dugu abenduaren 13ko

20/2010 Foru Legea aldatu eta Nafarroako Odol

eta Ehun Bankua arautzen duen Foru Lege pro-

iektuaren irizpenean, 2013ko urtarrilaren 11ko 2.

Nafarroako Parlamentuko Aldizkari Ofizialean argi-

taratuan. Horrenbestez, zuzenketa hau egin da:

Artikulu bakarreko Bi idatz-zatian –4. orrialde-

ko eskuineko zutabea– honakoa dio:

“1. artikulua.

Izaera publikoa izanen du beti, dagozkion kon-
tsiderazioarekin eta zuzendaritza-egiturarekin.”

Honakoa esan behar du:

“1. artikulua.

Betiere, izaera publikoa izanen du”.

Iruñean, 2013ko urtarrilaren 17an

Lehendakaria: Alberto Catalán Higueras

Foru Lege proiektua, Nafarroako Foru Komunitateko Toki Administra-

zioa berrantolatzekoa.

ZUZENKETAK AURKEZTEKO EPEAREN LUZAPENA

Nafarroako Parlamentuko Mahaiak, 2013ko
urtarrilaren 14an egindako bilkuran, Eledunen
Batzarrari entzun ondoren, ondoko erabakia hartu
zuen, besteak beste:

1. Nafarroako Foru Komunitateko Toki Adminis-
trazioa berrantolatzeko Foru Lege proiektuari
zuzenketak aurkezteko epea 2013ko otsailaren

15eko eguerdiko hamabiak arte luzatzea. Aipatu

foru lege proiektua 2012ko azaroaren 9ko 92.
Nafarroako Parlamentuko Aldizkari Ofizialean argi-
taratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2013ko urtarrilaren 14an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da anbizio

handiagoarekin borroka dezan iruzur fiskalaren aurka.

EKONOMIA, OGASUN, INDUSTRIA ETA ENPLEGU BATZORDEAK ONETSIA

Nafarroako Parlamentuko Ekonomia, Ogasun,
Industria eta Enplegu Batzordeak, 2013ko urtarri-
laren 15ean egindako bileran, ondoko erabakia
onetsi zuen: “Erabakia. Horren bidez, Nafarroako
Gobernua premiatzen da anbizio handiagoarekin
borroka dezan iruzur fiskalaren aurka”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du asmo handiagoko borroka egin
dezan iruzur fiskalaren aurka, estrategia berri bat
ezarriz, helburu berriekin eta metodologia berria-
rekin. Eta, gutxienez ere, honako helburu hauek
ezar daitezen:

1. Iruzurraren aurkako plan integral berri bat,
2015era bitartekoa, prestatzea, emaitzak irizpide
hauen arabera hobetzeko: asmo handiagoko
estrategia bat finkatzea, helburu zehatz, neurgarri
eta ebaluagarriak izanen dituena.

2. Dirubilketa-helburuak nabarmen handitzea;
epe labur, ertain eta luzeko estrategia bat gara-
tzea, eskura dauden baliabide materialak eta giza
baliabideak optimizatzeko.

3. Zuzendaritza beraren pean bateratzea ikus-
kapen, kudeaketa eta dirubilketa zerbitzuak,
zuzendaritza horrek ezar dezan Foru Administra-
zioaren osotasunarekiko nahitaezko koordinazioa
–iruzurraren aurkako unitate berezia sortzea
komeni ote den aztertzea–.

4. Ikuskaritza fiskaleko plan berri bat taxutzea.

5. Gehienbat Foru Ogasunarentzat lan egiten
duten enpresa publikoen zorren kudeatzaileak
behar bezala atxikitzea, tributu-agentearen figura-
ren bitartez.

6. Comptos Ganberaren gomendioak betetzea.

7. Herritarrak sentsibilizatzeko programa bat
garatzea.

8. Errekrutatzerako, hautatzerako, barne susta-
penerako eta prestakuntzarako planak taxutu eta
ezartzea, halako moldez non 2013aren bukaerara-
ko gutxienez ere ehuneko 25 igo dadin jardunean
ari diren ikuskatzaileen kopurua”.

Iruñean, 2013ko urtarrilaren 16an

Lehendakaria: Alberto Catalán Higueras

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da Erronkari

jatorrizko deituraren aldaketa erretira dezan, arlo sozioekonomikoan

eragiten dituen kalteak direla-eta.

LANDA GARAPENEKO, INGURUMENEKO ETA TOKI ADMINISTRAZIOKO BATZORDEAK ONETSIA

Nafarroako Parlamentuko Landa Garapeneko,
Ingurumeneko eta Toki Administrazioko Batzorde-
ak, 2013ko urtarrilaren 11n egindako bileran,
ondoko erabakia onetsi zuen: “Erabakia. Horren
bidez, Nafarroako Gobernua premiatzen da Erron-
kari jatorrizko deituraren aldaketa erretira dezan,
arlo sozioekonomikoan eragiten dituen kalteak
direla-eta”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua premiatzen du erretira dezan Erronkari jato-

rrizko deituraren aldaketa –Nekazaritzako produk-
tuen eta elikagaien Jatorrizko Deituren eta Adie-
razpen Geografikoen babesari buruzko Kontseilu-
aren 510/2006 CE Erregelamenduko 6. artikuluko
2. idatz-zatiaren arabera–, arlo sozioekonomikoan
eragiten dituen kalteak direla-eta.

Nafarroako Parlamentuak Nafarroako Gober-
nua premiatzen du jatorrizko deitura guztiak babes
ditzan eta lehen sektoreari balio erantsia ematen
dioten tresna gisa defenda ditzan.”

Iruñean, 2013ko urtarrilaren 14an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da azaroaren

2ko 1505/2012 Errege Dekretuak hondamen eremu deklaratutako

herriei dagozkien laguntzak arin ditzan.

LANDA GARAPENEKO, INGURUMENEKO ETA TOKI ADMINISTRAZIOKO BATZORDEAK ONETSIA

Nafarroako Parlamentuko Landa Garapeneko,
Ingurumeneko eta Toki Administrazioko Batzorde-
ak, 2013ko urtarrilaren 11n egindako bileran,
ondoko erabakia onetsi zuen: “Erabakia. Horren
bidez, Nafarroako Gobernua premiatzen da azaro-
aren 2ko 1505/2012 Errege Dekretuak hondamen
eremu deklaratutako herriei dagozkien laguntzak
arin ditzan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Espainiako Gober-
nua premiatzen du azaroaren 2ko 1505/2012 Erre-
ge Dekretuak hondamen eremu deklaratutako
herriei dagozkien laguntzak arin ditzan, beharrez-
koak diren lanak egin ahal izateko.

2. Nafarroako Parlamentuak Nafarroako
Gobernua premiatzen du gainerako lanen ordain-
keta finantzatu dezan, obra guztiak osatu arte, toki
entitateek bizi duten egoera ekonomikoa dela-eta.”

Iruñean, 2013ko urtarrilaren 14an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da ekimenak

presta ditzan Martzillako Ultracongelados de la Riberan hutsik geratu-

ko litzatekeen azpiegituraren ustiapenerako.

EKONOMIA, OGASUN, INDUSTRIA ETA ENPLEGU BATZORDEAK ONETSIA

Nafarroako Parlamentuko Ekonomia, Ogasun,
Industria eta Enplegu Batzordeak, 2013ko urtarri-
laren 15ean egindako bileran, ondoko erabakia
onetsi zuen: “Erabakia. Horren bidez, Nafarroako
Gobernua premiatzen da ekimenak presta ditzan
Martzillako Ultracongelados de la Riberan hutsik
geratuko litzatekeen azpiegituraren ustiapenerako”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Nafarroako Gober-
nua premiatzen du bere esku dauden ekimen guzti-
ak abiaraz ditzan, akordio bat ixten saiatze aldera
Ultracongelados de la Ribera enpresa ixtearen
ondorioz orain hutsik gelditzen diren nabeen jabee-
kin, horietara bideratu ahal izateko Ardo taldearen
erabaki horren ondorioak arinduko duen enpresa
jarduera, erabaki horrek gure herrian sortu zen
lehen izozte-fabrika behin betikoz ixtea dakarrelako.

2. Nafarroako Parlamentuak Nafarroako
Gobernua premiatzen du kontuan har ditzan auke-
ra berdintasunaren printzipioa eta lurralde-oreka-

ren printzipioa, industria-jarduera garatzeko gune-
ak ezartzerakoan.

3. Nafarroako Parlamentuak Nafarroako Gober-
nua premiatzen du gure produkzio-egiturako
enpresa tradizionalak bere egiten dituzten multina-
zionalen modus operandiaren gaineko zaintza
manten dezan, enpresa horiek bertan jarraitzeko
erantzukizuna onartze aldera, horixe delako etorki-
zuneko garapena eta enplegua ziurtatzeko modu-
rik onena; izan ere, nekazaritzako produktuen eral-
daketarena bezalako sektore batean, berebiziko
garrantzia dauka landa eremuetako despopulazioa
ekiditeko eta denen aukera berdintasuna berma-
tzeko. Halaber, Nafarroako Gobernua premiatzen
da zaintza eraginkorra egin dezan multinazional
horiek gure baratzeko produktuen irudia eta presti-
gioa baliatzearen gainean, ziurtatze aldera Nafa-
rroakoak diren produktuak Nafarroako produktu
gisa ager daitezen, Nafarroakoak izan gabe Nafa-
rroan ontziratu edo paketatzen direnak ez bezala”.

Iruñean, 2013ko urtarrilaren 16an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da azter dezan

“itzalpeko bidesaria” izeneko sistemaren bitartez egindako azpiegituren

emakida-hartzaileei ordaindutako zenbatekoen kostua, eta behetik bir-

negozia ditzan enpresa horiei urtero ordaindu beharreko zenbatekoak.

EKONOMIA, OGASUN, INDUSTRIA ETA ENPLEGU BATZORDEAK ONETSIA

Nafarroako Parlamentuko Ekonomia, Ogasun,
Industria eta Enplegu Batzordeak, 2013ko urtarrila-
ren 15ean egindako bileran, ondoko erabakia onetsi
zuen: “Erabakia. Horren bidez, Nafarroako Gober-
nua premiatzen da azter dezan “itzalpeko bidesaria”
izeneko sistemaren bitartez egindako azpiegituren
emakida-hartzaileei ordaindutako zenbatekoen kos-
tua, eta behetik birnegozia ditzan enpresa horiei
urtero ordaindu beharreko zenbatekoak”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du azterlan bat egin dezan “itzal-
peko bidesaria” izeneko sistemaren bitartez Nafa-
rroan eraikitako azpiegitura guzti-guztien
emakida-hartzaileei ordaindutako zenbatekoen
kostuari buruz, eta beherantz birnegozia ditzan
haiei urtero ordaindu beharreko zenbatekoak.
Xede horrekin, emakida epea luzatzeaz bestelako
aukerak aztertu beharko dira.”

Iruñean, 2013ko urtarrilaren 16an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da alda dezan

Audenasarekiko merkataritza- eta dirulaguntza-politika.

EKONOMIA, OGASUN, INDUSTRIA ETA ENPLEGU BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da alda dezan
Audenasarekiko merkataritza- eta dirulaguntza-
politika”.

Legebiltzarreko Ekonomia, Ogasun, Industria
eta Enplegu Batzordeak, 2013ko urtarrilaren

15ean egindako bileran, erabaki zuen aurkeztuta-
ko mozioa baztertzea. Mozio hori 2012ko irailaren
28ko 77. Nafarroako Parlamentuko Aldizkari Ofizia-
lean argitaratu zen.

Iruñean, 2013ko urtarrilaren 16an

Lehendakaria: Alberto Catalán Higueras

Galdera, 365/2012 Ebazpenak zahar etxeen, ezgaitasunak dituzten pertso-

nentzako zentroen eta gaixotasun mentalak dituzten pertsonentzako

zentroen kudeaketan dituen eraginei buruzkoa.

GALDERA ERRETIRATZEA

Legebiltzarreko Gizarte Politiketako Batzorde-

ak, 2012ko abenduaren 18an egindako bileran,

erabaki zuen adieraztea jakinaren gainean dagoe-

la Bikendi Barea Aiestaran jaunak aurkezturiko

galdera erretiratu izanari dagokionez. 365/2012

Ebazpenak zahar etxeen, ezgaitasunak dituzten

pertsonentzako zentroen eta gaixotasun mentalak

dituzten pertsonentzako zentroen kudeaketan
dituen eraginei buruzkoa zen galdera.

Galdera hori 2012ko urriaren 29ko 86. Nafarro-
ako Parlamentuko Aldizkari Ofizialean argitaratu
zen.

Iruñean, 2013ko urtarrilaren 15ean

Lehendakaria: Alberto Catalán Higueras

F saila:
GALDERAK

H saila:
BESTELAKO TESTU ARAU-EMAILEAK

2/2012 Foru Lege Dekretua, abenduaren 28koa, Nafarroako etxebizitza

arloko jarduketa babesgarriei 2013an aplikatuko zaizkien moduluak

ezartzen dituena.

Nafarroako Parlamentuko Mahaiak, 2013ko
urtarrilaren 14an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 21. bis artikulu-
ak aitortzen dion ahalmena erabiliz, Nafarroako
Gobernuak onetsi du 2/2012 Foru Lege Dekretua,
abenduaren 28koa, Nafarroako etxebizitza arloko
jarduketa babesgarriei 2013an aplikatuko zaizkien
moduluak ezartzen dituena, eta foru lege dekretu
hori igorri du Nafarroako Parlamentuak baliozkotu
dezan.

Hori horrela, Legebiltzarreko Erregelamenduko
161. artikuluan ezarritakoarekin bat, Eledunen
Batzarrari entzun ondoren, hona ERABAKIA:

1. Xedatzea 2013ko urtarrilaren 24ko Osoko
Bilkuran eginen dela Nafarroako etxebizitza arloko
jarduketa babesgarriei 2013an aplikatuko zaizkien
moduluak ezartzen dituen abenduaren 28ko
2/2012 Foru Lege Dekretua baliozkotzeari edo
indargabetzeari buruzko eztabaida eta bozketa.

2. Agintzea Nafarroako Parlamentuko Aldizkari
Ofizialean argitara daitezen erabaki hau eta aipa-
turiko foru lege dekretua.

Iruñean, 2013ko urtarrilaren 14an

Lehendakaria: Alberto Catalán Higueras

2/2012 Foru Lege Dekretua, abendua-

ren 28koa, Nafarroako etxebizitza

arloko jarduketa babesgarriei 2013an

aplikatuko zaizkien moduluak ezar-

tzen dituena

Nafarroan Etxebizitza Izateko Eskubideari
buruzko maiatzaren 10eko 10/2010 Foru Legearen
10. artikuluan xedatutakoaren arabera, Nafarroako
Gobernuari dagokio etxebizitza babestuak eta

haien eranskinak saldu eta errentan emateko
gehieneko prezioak ezartzea. Prezio horiek foru
legean zehazten diren modulu ponderatuen eta
ponderatu gabeen arabera ezartzen dira urtero,
eta haien kalkulua aipatutako artikuluan azaltzen
den formula erabiliz egiten da.

2012ko abenduaren 18an, Comptos Ganberak
“Etxe babestuen moduluari buruzko fiskalizazio
txostena (2005-2012)” eman zuen, eta horren
ondorioak eta gomendioak Parlamentuko talde
guztiekin aztertu beharko ditugu.

Zehazki, modulua ezarri eta eguneratzeari
dagokionez, Comptos Ganberaren txostenaren
ondorioa hauxe da: “Modulua erabakigarria da
etxebizitzaren salmenta eta alokairuko prezioan,
eta beraz, hura ezartzeko eta eguneratzeko oso
kontuan hartu behar dira ondotik aipatzen diren
alderdiak, are gehiago gaur egungo egoera eko-
nomikoan, krisiak langabe kopuru handia eta
finantzabideak topatzeko zailtasunak eragin baiti-
tu:

a) Etxebizitza babestua eskatzen dutenen ego-
era; kontuan hartu beharra dago salmenta eta alo-
kairuko prezioa igotzeak larriagotu eginen lukeela
etxebizitza eskuratzeko arazoa, eta ahalegin han-
diagoa egin beharra ekarriko luke errenta apala-
goak dituzten herritarren kasuan, etxebizitza librea
erosi edo errentan hartzeko adinako diru baliabi-
derik ez dutenen kasuan alegia.

b) Eraikuntzako sektorearen egoera; izan ere,
etxebizitza babestuaren prezioak bide eman
beharko du etxebizitza sustatu eta eraikitzen dute-
nek etekin zentzuzkoa lor dezaten, jarduera eko-
nomikoan berebiziko garrantzia duen sektore
horren jarduera motelarazi gabe.”

Bestetik, fiskalizazio organoak dioenez, “kome-
ni litzateke modulua eguneratzeko formula azter-
tzea, aintzat hartzeko, besteak beste, eraikuntzan
erabiltzen diren material berriak, lan-eskuaren tra-
tamendua eta KPIren zehaztapena. Egungo for-



mulak dagoeneko indarrik ez duen formula batean
du jatorria, eta gainera, modulua nabarmen igotze-
ko aukera ematen duenez, hau bezalako krisi
garaietan ere, etxebizitza babestua eskuratzeko
zailtasunak areagotu ditzake.”

Moduluak ezartzeko formularen aplikazioaren
emaitzak ez dira seguruak oraindik; gerta daiteke
igotzea eta, Comptos Ganberak egindako txoste-
naren ondorioak ikusirik, ez litzateke batere kome-
nigarria. Horrez gain, moduluak eguneratzeko for-
mula aztertzeko gomendioa egiten du erakundeak.

Hori dela eta, beharrezkoa da 2012an indarra
izan duten moduluak bere horretan uztea, bereha-
la indarra hartuko duen lege mailako arau baten
bidez, legez aurreikusitako formula aplikatuz
moduluen igoerak ekarriko lituzkeen ondorioak
saihesteko; egoera berriz aztertu beharko da Par-
lamentuan azterketa egin ondoren.

Nafarroako Foru Eraentza Berrezarri eta Hobe-
tzeari buruzko abuztuaren 10eko 13/1982 Lege
Organikoaren 21.bis artikuluak hauxe ezartzen du
1. idatz-zatian:

“1. Kasu berezi eta oso presakoetan, Nafarroa-
ko Gobernuak behin-behineko legezko xedapenak
eman ahal izanen ditu, foru lege-dekretu forma
hartuko dutenak. Ezin izanen dira foru lege-dekre-
tuaren xede izan honakoak: Foru Komunitateko
erakundeen eta nafarren eskubideen, betebeha-
rren eta askatasunen garapen zuzena, lege orga-
niko honetan arautuak daudenena; lege organiko
honen erreforma, eta lege hau garatzeko emanda-
ko foru legeena, legean bertan espresuki aipatzen
direnena, hain zuzen; hauteskunde-araubidea; eta
Nafarroako Aurrekontu Orokorrak.”

Orain arte aipatutako egoera dela eta, justifika-
tuta dago foru lege-dekretu bat onestea, kasu
berezi eta oso presako bat gertatu delako, lege
organikoaren artikulu hartan eskatzen den bezala.

Horregatik guztiagatik, abuztuaren 10eko
13/1982 Lege Organikoaren 21.bis artikuluan jaso-

tako baimena erabiliz, Sustapeneko kontseilariak
proposaturik, eta Nafarroako Gobernuak 2012ko
abenduaren 28an egindako bilkuran hartutako era-
bakiarekin bat etorriz,

DEKRETATU DUT:

Artikulu bakarra. Nafarroako etxebizitza arlo-
ko jarduketa babesgarriei 2013an aplikatuko zaiz-
kien moduluak.

1. Nafarroako etxebizitza arloko jarduketa
babesgarriei 2013an aplikatuko zaien modulu pon-
deratua 1.246,53 eurokoa izanen da metro karratu
erabilgarri bakoitzeko.

2. Nafarroako etxebizitza arloko jarduketa
babesgarriei 2013an aplikatuko zaien modulu pon-
deratu gabea 1.192,85 eurokoa izanen da metro
karratu erabilgarri bakoitzeko.

Xedapen gehigarri bakarra. Moduluak egune-
ratzeko formularen hurrengo aplikazioa.

Moduluak eguneratzeko formula, Nafarroan
Etxebizitza Izateko Eskubideari buruzko maiatza-
ren 10eko 10/2010 Foru Legearen 10. artikuluan
jasotakoa, berriz aplikatzen denean, kontuan hartu
beharko da ezartzeko garaian ezagunak diren
azken adierazleetan urte batetik bestera izandako
aldaketa.

Azken xedapenetako lehena. Nafarroako Par-
lamentura igortzea.

Foru lege-dekretu hau Nafarroako Parlamentu-
ra igorriko da baliozkotu dezan, Nafarroako Foru
Eraentza Berrezarri eta Hobetzeari buruzko abuz-
tuaren 10eko 13/1982 Lege Organikoaren 21.bis
artikuluaren 2. idatz-zatian ezarritakoaren arabera.

Azken xedapenetako bigarrena. Indarra har-
tzea.

Foru lege-dekretu honek 2013ko urtarrilaren
1ean hartuko du indarra.

Nafarroako Parlamentuko A.O. / VIII. legegintzaldia 6. zk. / 2013ko urtarrilaren 18a

10



Nafarroako Parlamentuko A.O. / VIII. legegintzaldia 6. zk. / 2013ko urtarrilaren 18a

11



Nafarroako Parlamentuko A.O. / VIII. legegintzaldia 6. zk. / 2013ko urtarrilaren 18a

12

ISSN: 2254–1950Lege Gordailua: NA – 363-1995


